
GOUVÈNÈ CUOMO ANONSE ADOPSYON RÈGLEMAN REPRESYON SOU 
VYOLATÈ REPETE TÓLL YO  

 
Yap sispann plak imatrikilasyon Nouyòkè yo ki toutan ap neglije pou peye tòll 

Depatman Motè Veyikil  yo  
 
 
Gouvènè Andrew M. Cuomo jodia te anonse adopsyon yon règleman pou pran aksyon 
kont otomobilis yo ki toutan neglije pou peye tòll ak frè sou wout New York yo.  
Règleman an pèmèt Depatman Motè Veyikil Eta New York sispann imatrikilasyon 
otomobilis yo ki neglije peye senk tòll, frè, ansanm avèk lòt chaj nan vyolasyon sou 
diferan jou, nan yon peryòd 18 mwa, epi inyore avi repete otorite tòll yo.   Règleman an 
ap rantre anvigè imedyatman e li te premye pwopoze  pa Depatman Motè Veyikil nan 
mwa Novanm.  
 
"Nap voye yon mesaj klè ke Eta New York pap tolere vyolatè tòll yo," Gouvènè Cuomo 
te deklare "Pandan twò lontan, moun sa yo ki refize pou konfòme avèk lalwa te 
kontounen responsabilite yo pou ede kenbe rezo transpòtasyon eta epi mete chaj la sou 
do otomobilis yo ki konfòme avèk lalwa.  Avèk règleman sa ki te adopte, nou ka kounye 
a asire ke sila yo kap vwayaje nan Eta New York peye pataj egal yo." 
 
Otorite Tòll New York -- enkli New York State Thruway Authority, Port Authority of New 
York ak New Jersey, New York State Bridge Authority, ak Metropolitan Transportation 
Authority (MTA) Bridges and Tunnels -- rapòte non-peman tòll yo, men avèk avi 
vyolasyon ke yo te voye,  se yon defi pèsistan.  Nan yon peryòd 18-mwa, otorite sa yo 
te anrejistre preske 35,000 ka kote vyolatè yo te akimile senk oswa plis vyolasyon tòll ki 
pa peye, sa ki lakoz nan apeprè $16.5 milyon nan pèt revni anyèl.   
 
Avèk adopsyon règleman sa, vyolatè yo ap gen obligasyon pou peye tòll ak frè yo, 
oswa pou chaj yo anile, nan fason pou anpeche sispansyon imatrikilasyon yo oswa pou 
yo retabli imatrikilasyon an.   
 
Jan yo te fè anvan adopsyon règleman sa, otorite tòll yo ap voye avi bay vyolatè yo pou 
chak vyolasyon tòll, sa ki gen ladan kantite lajan ou dwe, kijan pou peye, ak kijan pou 
diskite swadizan vyolasyon an.  Si vyolatè a neglije pou peye tòll yo, frè oswa lòt chaj, 
oswa fè anile frè oswa chaj sa yo oswa pou transfere an repons a plizyè avi, otorite tòll 
yo ap refere vyolatè a nan Depatman Motè Veyikil. 
 
Anvan sispansyon an rantre anvigè, moun ki anrejistre a ka mande yon odyans devan 
yon jij lwa administratif Depatman Motè Veyikil.  Si moun ki anrejistre a mande yon 

odyans, sispansyon an pap antre anvigè jouk nan konklizyon odyans lan.  Si yo pa 
mande okenn odyans, sispansyon an ap rantre anvigè jan li te deklare nan avi a, e lap 
rantre anvigè jiskaske otorite tòll la avize Depatman Motè Veyikil ke otomobilis yo te 
peye tòll, frè ak lòt chaj yo ki an sispan. 
 
Komisè Egzekitif Adjwen Depatman Motè Veyikil Eta New York Terri Egan te 
deklare, "Lwa Trafik ak Lwa Eta New York bay DMV otorite pou sispann imatrikilasyon 
pou vyolasyon abityèl ak pèsistan nan lwa.  Nap kontinye fè patenarya avèk ajans tòll 
New York yo pou montre vyolatè yo ke gen konsekans lè ou deplase san ou pa peye 
tòll yo." 
 
Direktè Egzekitif pa Entèrim Thruway Authority ak Ofisye Operasyon anchèf Maria 
C. Lehman, P.E. te deklare, "Sa se yon etap fòmidab pwogrè pou diminye sou   
Otomobilis yo ki souvan neglije pou respekte avi vyolasyon pou tòll ke yo dwe yo.  
Règleman DMV yo ap sèvi kòm yon rekonpans adisyonèl pou vwayajè yo peye tòll yo 
atan, kidonk kreye yon piwo nivo pou moun yo peye tòll yo sou wout nou yo." 
 
Direktè Egzekitif Port Authority Pat Foye te deklare, " Port Authority New York ak 
New Jersey aplodi penalite enpòtan ke règleman Gouvènè Cuomo a enpoze, ofri otorite 
tòll yo yon lòt sanksyon pou fòse move peyè yo peye tòll yo.  Li tou senpleman pas jis 
ke majorite chofè yo ki konfòme avèk lalwa ki peye tòll yo ke sèten moun toutan ap 
chèche pou meprize lalwa.  Posib sispansyon plak imatrikilasyon yo ta dwe fè moun kap 
triche yo panse defwa." 
 
Direktè Egzekitif New York State Bridge Authority Joseph Ruggiero te deklare, 
"Yo ta dwe aplodi Gouvènè a paske li te pran aksyon pou asire ke yo kenbe vyolatè tòll 
yo responsab.  Eò sa ap ede asire revni ki nesesè pou kenbe pon nou yo nan bon 
kondisyon pou anpil ane kap vini." 
 
Prezidan pa Entèrim MTA Bridges ak Tunnels Donald Spero te deklare, "Lè vyolatè 
yo neglije peye tòll yo, tout lòt moun ap fòse pou kouvri pataj depans yo pou kenbe epi 
amelyore sèt pon ak tinèl nou yo. Adopte nouvo règleman sa se bon nouvèl pou MTA 
Bridges ak Tunnels ak pou 800,000 veyikil kap itilize etablisman nou yo sou yon 
mwayèn chak jou.  Kòm nap eksplore ekspansyon tout tòll elektwonik yo, règleman sa 
ap asire nou ka fè trafik la avanse ansekirite, rapidman ak efikasman pandan ke tout 
moun ap peye pati pa yo." 
 
Gouvènè Cuomo pa twò lontan de sa te pwopoze pi gwo envestisman nan enfrastrikti 
transpòtasyon nan istwa Upstate New York. Ou ka li plis sou ajanda 2016 li a, enkli yon 
kantite gwo pwojè pou bati, rebati, ak revitalize enfrastrikti nan eta, la.  

